
O machismo, desde a súa orixe en 
culturas moi antigas ata a actualidade 
desempeñou un papel importante no 
desenvolvemento histórico de calquera 
cultura. Baséase na supremacía masculi-
na sobre a feminina, a subordinación das 
mulleres conlevou desequilibrios de poder 
e desigualdades de xénero ao longo de 
séculos.

O patriarcado patriarcado non só che-
gou a estruturar as familias, senón que se 
estableceu en todos os espazos da socie-
dade , a política, a economía e a cultura. En 
moitas ocasións os homes son percibidos 
como máis fortes, intelixentes e capaces; 
mentres que as mulleres son vistas como 
débiles emocionais e adecuadas só para 
certos roles.

Aínda que tivemos avances moi 
significativos en materia de igualdade 
de xénero, os cementos do patriarcado 
seguen fortes e aferrados á nosa socieda-
de. Son pequenos avances pero sen unha 
conciencia colectiva, unha educación e unhas Leis que amparen 
calquera discriminación cara á muller, non hai sociedade igualita-
ria e inclusiva. Debemos levantar un revestimento impermeable 
feminista que non deixe pasar ao patriarcado por ningunha greta 
do noso gran edificio.

Tanto en política como en economía desde os antigos á Idade 
Moderna os postos de poder foron ocupados por homes. Elas 
foron excluídas ou delgadas a un segundo plano. Loitar contra as 
estruturas do patriarcado, é moi complicado, e a vez non impo-
sible tal e como está a demostrar o Movemento Feminista.

Demoler os estereotipos de xénero arraigados na nosa cultura 
está a ser máis difícil do que debería ser. Desde temperá idade 
ensínasenos a ver a homes e mulleres como seres diferentes, 
aí comeza o gran erro!, con roles e responsabilidades de acordo 
a un sexo. A construción dunha sociedade igualitaria non parte 
unicamente das mulleres ,se os homes non queren perder o seu 
adosado na zona privilexiada deste mundo. O cambio débese dar 
desde unha colectividade social comprometida co feminismo e en 
consecuencia, cunha sociedade máis xusta.

A Nosa sociedade vai por bo porto e camiño en igualdade? 

Segundo os últimos estudos e enquisas sociolóxicas percíbese 
un abismo ideolóxico entre homes e mulleres novos. O “MeToo” e 

as problemáticas co “acoso sexual “mo-
dificaron o plano patriarcal e as novas 
xeracións divídense en dúas: eles hanse 
escorado cara a partidos de dereitas e 
elas parece que se identifican máis cos de 
esquerdas. A mesma xeración, chamada 
Xeración Z, distanciada. 

No Estado español os partidos de 
dereitas e extrema dereita son moi 
críticos coa violencia machista polo que 
é imposible que os seus votantes, homes 
e mulleres, identifíquense con ela ou a 
apoien. Por este motivo, hai que rehabi-
litar este concepto nestes partidos polí-
ticos e deixar manifesto que o feminismo 
non é unha cuestión ideolóxica exclusiva 
de persoas afíns a unha ideoloxía de 
esquerdas.

Debemos crear un feminismo sem-
pre desde unha construción sostible 
para poder desmantelar ao patriar-
cado. Avanzar cara a un mundo xusto e 
inclusivo para todas as persoas no que 

os propios homes desmonten a idea de que “se chegou tan lonxe 
na promoción da igualdade das mulleres que agora se lles está 
discriminando a eles”.  (El País, 15/01/2024. CIS).

Gran paradoxo ver como o feminismo avanza e o machismo 
tamén. Desmantelar un edificio con cimentos moi antigos e que 
ofrece tantos privilexios, é moi complicado. Todos estes privilexios 
non o eran en si mesmos, convertéronse en privilexios cando ás 
mulleres negáronselles dereitos como o dun soldo equitativo, 
seguridade urbana, non ser cousificadas sexualmente ou non ser 
desvaloradas a priori.

Debemos construír desde o feminismo a nosa propia cidade 
libre de violencias onde o ecoloxismo e a natureza nos pro-
porcionen espazos seguros nos que podamos tender pontes de 
sororidade sen presenza do patriarcado. Importante é que todas 
as mulleres dirixamos as nosas vidas sempre a través de camiños 
e estradas que nos leven a todas a un FEMINISMO UNIDO.

O problema non é que o home camiñe seguro pola rúa, senón 
que a muller non o poida facer.

